        ԾՐԱԳԻՐ

   Սերգեյ Մերկուրովի տուն-թանգարանի նոր ցուցադրության կազմակերպման

      Ծրագրի հիմնական խնդիրը Ս. Մերկուրովի կյանքն ու ստեղծագործությունը    

հանրությանը ներկայացնելն է: Թանգարանի շենքը 1872 թվականին կառուցել է քանդակագործի պապը՝ Ֆեոդոր Մերկուրովը: Ս. Մերկուրովը ծնվել է 1881 թվականի նոյեմբերի 7-ին: Մանկությունն ու պատանեկությունն անցել է այս տանը:   Ուսումնառությունը որպես քանդակագործ ստացել է Մյունխենի գեղարվեստի ակադեմիայում, և ողջ ստեղծագործական կյանքն անցել է Մոսկվայում: 1950 թվականին նա իր հայրական տունը նվիրել է քաղաքին՝ ցանկանալով, որ այն ծառայի որպես արվեստի օջախ:

     Մերկուրովի տուն-թանգարանը հիմնադրվել է 1984 թվականի նոյեմբերի 7-ին: Թանգարանում ներկայացված է Մերկուրովի կյանքն ու գործունեությունը, վերականգնված է քանդակագործի մոսկովյան արվեստանոցը (անձնական իրեր, գրադարան, աշխատանքային գործիքներ, կառավարական պարգևներ, փաստաթղթեր):                                                                                                           Ցուցադրության հիմնական մասը զբաղեցնում են   Խրիմյան Հայրիկի, մշակույթի և քաղաքական անվանի գործիչներ՝ Լ. Տոլստոյի, Վ. Մայակովսկու, Հ. Թումանյանի,           Վ. Սուրիկովի, Սկրյաբինի, Ի. Իլֆի, Լենինի, Ձերժինսկու և այլոց դիմակների հավաքածուն: 

     Ցուցադրության  առանցքը  Մերկուրովի քանդակներն են և մոնումենտալ հուշարձանների (Ս. Շահումյան, Լև Տոլստոյ, Ֆ. Դոստոևսկի) լուսանկարները:

     Նոր ցուցադրությունը կլինի ինստալացիաների հանրագումար, որոնցով կներկայացվեն  քանդակագործի կյանքի և ստեղծագործության հայտնի և անհայտ էջերը:

       Նոր ցուցադրության կազմակերպման ֆինանսավորողն է ՀՀ մշակույթի նախարարությունը:
   Ծրագրի անվանումը                                                                                                                      Սերգեյ Մերկուրովի տուն-թանգարանի նոր ցուցադրության կազմակերպում
Ծրագիրն իրականացնող կազմակերպության անվանումը

Գյումրու «Ժողովրդական ճարտարապետության և քաղաքային կենցաղի թանգարան» ՊՈԱԿ
Ծրագրի իրականացման վայրը, ամսաթիվը

      Գյումրու «Ժողովրդական ճարտարապետության և քաղաքային կենցաղի թանգարան», Հաղթանակի 47,  հոկտեմբեր-նոյեմբեր 
Ծրագրի մասնակիցներ                                                                                                                      

      ՀՀ մշակույթի նախարարություն, Գյումրու «Ժողովրդական ճարտարապետության և քաղաքային կենցաղի թանգարան» ՊՈԱԿ

Ծրագրի նպատակը

Ներկայացել  Մերկուրովի կողմից հանված  ժամանակի հայտնի մարդկանց հետմահու դիմակները,  մոնումենտալ քանդակների մեծ լուսանկարները, փաստաթղթեր, աշխատանքային գործիքները, հեղինակային քանդակները: Այցելուներին ներկայացվելու են քանդակագործի կյանքի և ստեղծագործական ուղուն վերաբերող ֆոտո և տեսանյութեր: Ժամանակավոր ցուցահանդեսների կազմակերպում:
Ծրագրի ակնկալվող արդյունքները

      Ս. Մերկուրովի կյանքն ու ստեղծագործությունը հանրությանը ներկայացնելն է: Նրա ստեղծագործությունների հանրահռչակումը, շրջիկ ցուցահանդեսների կազմակերպում: Տուրիզմի խթանումը Շիրակի մարզում: 
